
Na osnovu ¢l. 13. (i) i 18. (b) Ustava Kantona Sarajevo
("Sluzbene novine Kantona Sarajevo”, br. 1/96, 2/96, 3/96,
16/97, 14/00, 4/01 i 28/04) i ¢lana 40. Zakona o koncesijama
("Sluzbene novine Federacije BiH", br. 40/02 i 61/06) Skupstina
Kantona Sarajevo, na sjednici odrzanoj 24. oktobra 2011.
godine, donijela je

ZAKON
O KONCESIJAMA

I - OPCE ODREDBE

Clan 1.
(Predmet Zakona)

Ovim Zakonom se definira pojam koncesije, osnovni
pojmovi, predmet koncesije, utvrduje planiranje i pripremne
radnje za dodjelu koncesije, osnivanje i nadleznosti Komisije za
koncesije, postupak dodjele koncesije, ugovor o koncesiji, prava
i obaveze koncesionara, nadzor, te druga pitanja od znacaja za
ostvarivanje koncesijana podrucju Kantona Sarajevo (u daljnjem
tekstu: Kanton).

Clan 2.
(Definiranje pojma koncesije)

Koncesija je davanje prava na KkoriStenja prirodnog
bogatstva, dobara u opéoj upotrebi ili obavljanje djelatnosti od
opéeg interesa, koje nadlezni kantonalni organ (u daljnjem
tekstu: koncesor) dodjeljuje na odredeno vrijeme, uz placanje
koncesione naknade, domacéem ili stranom pravnom ili fizi¢kom
licu registrovanom za obavljanje privredne djelatnosti (u
daljnjem tekstu: koncesionar), pod uslovima propisanim ovim
Zakonom.

Clan 3.
(Cilj)

Cilj ovog zakona je da propiSe transparentan,
nediskriminatoran i jasan pravni okvir za utvrdivanje uslova pod
kojima se pravnim ili fizickim domacim ili stranim licima
registrovanim za obavljanje privredne djelatnosti, mogu
dodjeljivati koncesije u Kantonu i stimulisanje ulaganja domaceg
i stranog kapitala u oblastima utvrdenim ovim Zakonom.

Clan 4.
(Nacela)

(1) Uredivanje uslova, nacina i postupka dodjele koncesije
zasniva se na nacelima jednakog i pravicnog tretmana,

slobodne trziSne utakmice i autonomije volje ugovornih
strana.

Nacelo jednakog i pravinog tretmana obuhvata zabranu
diskriminacije po bilo kom osnovu izmedu ucesnika u
postupku dodjele koncesije i izbora koncesionara, kao i
obavezu da ucesnici u postupku izbora koncesionara imaju
potpune i tacne informacije o postupku, standardima i
kriterijima za izbor koncesionara.

(3) Nacelo slobodne trziSne utakmice obuhvata zabranu
ograni¢avanja konkurencije izmedu ucesnika i obavezu
prihvatanja svih ucesnika ¢ije ponude zadovoljavaju uslove
propisane zakonom.

(4) Nacelo autonomije volje obuhvata slobodu ugovornih strana
da u skladu sa zakonom i drugim propisima i dobrim
poslovnim obic¢ajima, medusobna prava i obaveze urede po
$v0joj volji.

Clan 5.
(Osnovni pojmovi)

Pojmovi koji se koriste u ovom zakonu imaju slijedeca

znacenja:

a) Davalac koncesije (koncesor) je Kanton Sarajevo - Vlada
Kantona Sarajevo (u daljnjem tekstu: koncesor), koji
putem resornih ministarstava vode postupak dodjele
koncesije odnosno zakljuc¢uju ugovor o koncesiji.

b) Koncesija je pravo obavljanja privrednih djelatnosti
koriStenjem prirodnih bogatstava, dobara u op¢oj upotrebi
i obavljanje djelatnosti od opéeg interesa odredenih ovim
zakonom.

¢) Koncesionar je pravno lice osnovano u skladu sa
posebnim zakonima Federacije ili fizicko domade ili
strano lice kome se dodjeljuje koncesija i koje izvrSava
ugovor o koncesiji u skladu sa ovim zakonom.

d) Ugovor o koncesiji je ugovor koji zakljucuju koncesor s
jedne strane i koncesionar s druge strane, a koji sadrzi
odredbe o medusobnim pravima i obavezama vezanim za
koristenje dodijeljene koncesije.

e) Naknada za koncesiju je naknada koju pla¢a koncesionar
na osnovu ugovora o koncesiji.

f) Registar koncesija je jedinstvena elektronska evidencija
ugovorao koncesijama dodijeljenih na podrucju Kantona.

g) Odluka oizboru najpovoljnijeg ponudaca je upravni akt
koji donosi koncesor na prijedlog Komisije za koncesije (u
daljnjem tekstu: Komisija) nakon ocjene pristiglih ponuda

za dodjelu koncesije, a u skladu s dokumentacijom za
nadmetanje i kriterijima za izbor najpovoljnije ponude.

h) Ponudac je pravno ili fizicko domace ili strano lice koje je
dostavilo ponudu u postupku za dodjelu koncesije ili je
podnijelo samoinicijativhu ponudu.

Clan 6.
(Predmet koncesije)
(1) Predmeti koncesije prema odredbama ovog zakona su:
1) objekti saobra¢aja u mirovanju (javne podzemne i/ili
nadzemne garaze, parkirali§ta);
2) izgradnja i/ili koriStenje saobradajnica u nadleznosti

Kantona;
3) izgradnja i/ili koriStenje objekata u oblasti energetike i
energetskih medija (hidroenergetski objekti,

termoelektrane, termoenergetski objekti, vjetroenergetski
objekti, cjevovodi), instalisane snage do 5 MW;

4) izgradnja ifili koriStenje objekata vodoprivrede i
vodosnabdijevanja (hidroakumulacije, objekti snabdije-
vanja vodom, koriStenje vodotoka i drugih voda);

5) komunalne usluge (vodosnabdijevanje, zagrijavanje
stanova, pogrebne usluge i dr.)

6) kantonalni i opéinski prevoz lica;

7) sve vrste linijskog prevoza putnika na podru¢ju Kantona;

8) privredno, sportsko i turisticko koristenje Zicare;

9) koriStenje gradevinskog zemljista u oblasti niskogradnje;

10) koristenje poljoprivrednog zemljiSta;

11) korisStenje ljekovitih, termalnih, mineralnih,
termomineralnih voda i termomineralnih voda za
zagrijavanje;

12) hidromelioracioni sistemi i sistemi za vadenje materijala iz
vodotoka i vodnih povrSina;

13) istrazivanje i/ili koriStenje nemetalnih mineralnih sirovina
ukljucujuéi sekundarne mineralne sirovine propisane
posebnim zakonom;

14) sve vrste energetskih i drugih mineralnih sirovina,
ukljucujudi sve vrste soli i solnih voda utvrdenih posebnim
zakonom;

15) odlaganje ¢vrstog otpada;

16) reciklaZa metalnih i nemetalnih otpadaka i ostataka;

17) gospodarenje lovistima i privredni ribolov;

18) hoteli i ostali turisticki objekti;

19) pojedine djelatnosti unutar zasticenih podrucja prirode, te
za koriStenje drugih zastiCenih prirodnih vrijednosti i
speleoloskih objekata;

20) prostori i objekti kulturno - historijskog i prirodnog

naslijeda;

21) zdravstvene i farmaceutske usluge u skladu sa Zakonom o
zdravstvenoj za$titi i Zakonom o zdravstvenom
osiguranju;

22) sportsko rekreativni objekti;
23) sve druge djelatnosti pogodne za dodjelu koncesije.

(2) Javna preduzeca iz oblasti vodosnabdijevanja, C¢iji su
osnivaci Kanton ili opéine u Kantonu Sarajevo izuzeta su iz
obaveze potpisivanja koncesionog ugovora.

(3) Vlada Kantona Sarajevo ¢e posebnim propisom utvrditi
nacin i kriterije definisanja javnog dobra kao i evidentiranja i
otvaranja registra imovine koja ima karakter javnog dobra i
odrediti organe za njeno provodenje.

II - PLANIRANIJE I PRIPREMNE RADNIJE ZA DODJELU
KONCESIJE

Clan 7.
(Planski pristup)

(1) Sva ministarstva Kantona duzna su izraditi srednjoro¢ni
(trogodi$nji) i godiSnji plan dodjele koncesije na nacin
utvrden ovim Zakonom.

(2) Op¢ine u Kantonu Sarajevo obavezne su predloziti projekte
pogodne za dodjelu koncesije, koje resorno ministarstvo
ukoliko ocijeni opravdanim moZe ukljuciti u planove iz stava
(1) ovog ¢lana.

(3) U planove iz stava (1) ovog ¢lana resorno ministarstvo moze
ukljuciti i prijedloge privrednih druStava.

(4) Koncesor, prije isteka tekuce kalendarske godine, utvrduje
listu projekata koji se u narednoj godini planiraju realizirati
putem davanja koncesija, koja se objavljuje na njihovoj
web-stranici.

(5) U srednjorocnom planu dodjele koncesije navode se
privredne i druge oblasti iz resora nadleZznog ministarstva u
kojima se planiraju dodijeliti koncesije za koriStenje opéeg
ili drugog dobra, koncesije za javne radove i koncesije za
javne usluge, te planirani prihodi i rashodi od koncesije,
ocjena ofekivane Kkoristi od planiranih  koncesija.
Srednjoro¢ni plan moze sadrzavati i druge elemente koji su
od znacaja za efikasnost provedbe koncesije.

(6) Sva ministarstva Kantona duZna su prije isteka tekuce
godine izraditi godi$nji plan dodjele koncesija iz svoje
nadleznosti za narednu kalendarsku godinu, kao sastavni dio
njihovog godisnjeg programa rada. Ovaj godi$nji plan mora
biti u skladu sa srednjoro¢nim planom dodjele koncesija.

(7) Godisnji plan dodjele koncesije sadrzi:

a) planirani broj koncesija,

b) vrstu svake koncesije,

¢) rokove na koje se pojedine koncesije planiraju dodijeliti,
d) pravni osnov za dodjelu koncesije i

e) procijenjenu godi$nju naknadu za pojedinu koncesiju.

Clan 8.
(Nadleznost za dodjelu koncesije)

Odluku o pristupanju dodjeli koncesije za odredeno dobro
donosi Skupstina Kantona Sarajevo, na prijedlog Vlade Kantona
Sarajevo (u daljnjem tekstu: Vlada Kantona), a na osnovu
srednjorocnog (trogodi$njeg) i godiSnjeg plana dodjele
koncesija.

Clan 9.
(Pripremne radnje)

(1) Pripremne radnje za dodjelu koncesije provodi Vlada
Kantona.

(2) Pripremnim radnjama smatraju se posebno:

a) izrada studije opravdanosti dodjele koncesije,

b) procjena vrijednosti koncesije,

¢) imenovanje Komisije,

d) izrada dokumentacije za nadmetanje, te

e) poduzimanje svih ostalih mjera koje prethode postupku
dodjelu koncesije u skladu s odredbama ovog Zakona i
posebnih propisa kojima se pobliZe ureduje pojedina vrsta
koncesije.

Clan 10.
(Studija opravdanosti dodjele koncesije)

Davalac koncesije (koncesor) u izradi studije opravdanosti
dodjele koncesije istrazuje javni interes, uticaj na okolis, zaStitu
prirode i kulturnih dobara, investicije, zaposljavanje, finansijske
ucinke ¢itavog koncesionog projekta, finansijske uc¢inke u korist
buduceg koncesionara, i uticaj koncesije na kantonalni budzet
odnosno budzet jedinica lokalne samouprave i uskladenost sa
privrednim razvojnim planovima i planovima koncesora.

Clan 11.
(Procjena vrijednosti koncesije)

(1) Vrijednost koncesije obuhvata vrijednosni izraz finansijskih
efekata u odredenom ekonomskom vijeku koriStenja
koncesionog dobra, odnosno diskontiranih nov€anih tokova
u ekonomskom vijeku projekta.

(2) Elementi za izracunavanje vrijednosti koncesije utvrduju se
studijom opravdanosti dodjele koncesije.

(3) Vrijednost koncesije se utvrduje od strane Vlade Kantona, na
prijedlog resornog ministarstva.

Clan 12.
(Dokumentacija za nadmetanje)

(1) Dokumentacija za nadmetanje sadrzi oblik ponude, sadrZzaj
ponude, rok valjanosti ponude, opis predmeta koncesije
(tehnicke specifikacije koje ne smiju ogranicavati trZiSno
natjecanje), nacrt ugovora o koncesiji, uslove i dokaze koje
su ponudaCi obavezni dostaviti uz ponudu u svrhu
dokazivanja sposobnosti ponudaca, rok za donosenje odluke
0 izboru najpovoljnijeg ponudaca, te sve ostale zahtjeve koje
ponuda¢ mora ispuniti.

(2) Koncesor je duzan utvrditi visinu garancije za ozbiljnost
ponude u apsolutnom iznosu, a koja ne moZe iznositi vise od
5% procijenjene vrijednosti koncesije.

Clan 13.
(Osnivanje i sastav Komisije za koncesije)

(1) Prije pocetka postupka dodjele koncesije, davalac koncesije
je duZan u svakom pojedinatnom slu€aju, imenovati
Komisiju iz redova istaknutih stru¢njaka iz podrucja prava,
ekonomije, tehnickih i drugih odgovarajuéih struka, zavisno
o predmetu koncesije.

(2) Komisija se sastoji od pet ¢lanova, ukljucujuci predsjednika
komisije.

(3) Komisiju c¢ine predstavnik resornog  ministarstva,
predstavnik jedinice/jedinica lokalne samouprave zavisno o
tome gdje se nalazi predmet koncesije, predstavnik
Ministarstva finansija Kantona Sarajevo, te dva ¢lana iz reda
istaknutih stru¢njaka iz oblasti koja je predmet koncesije.

(4) Na Komisiju se odnose odredbe Zakona o sukobu interesa u
organima vlasti u Federaciji Bosne i Hercegovine ("'Sluzbene
novine Federacije BiH", broj 70/08).

(5) Komisija ima sekretara koji ne ucestvuje u odlucivanju, a
bira se iz reda drzavnih sluzbenika resornog ministarstva ¢ija
je koncesija predmet dodjele.

Clan 14.
(Nadleznosti Komisije)

(1) Zadaci Komisije su:

a) priprema i izrada dokumentacije za nadmetanje, pravila i
uslova za ocjenu ponudaca i primljenih ponuda, te kriterija
za izbor ponude,

b) analiza projektnog prijedloga koncesije u cilju utvrdivanja
dali seradi o projektu javno-privatnog partnerstva, kako je
odreden propisima kojima se ureduje javno-privatno
partnerstvo,

c) pregled i ocjena pristiglih ponuda,

d) utvrdivanje prijedloga odluke o izboru najpovoljnijeg
ponudaca za dodjelu koncesije ili prijedloga odluke o
ponistenju postupka dodjele koncesije uz obrazloZenje tih
prijedloga,

e) priprema prijedloga teksta ugovora o koncesiji,

f) obavljanje ostalih poslova potrebnih za provedbu
postupka dodjele koncesije. Komisija o svom radu vodi
zapisnik koji potpisuju svi ¢lanovi Komisije.

(2) Za obavljanje odredenih stru¢nih poslova koncesor moze, po
potrebi, angazirati stru¢na, savjetodavna, te specijalizovana
tijela ili eksperte za ekonomsko -finansijsku, pravnu, ili
tehnicku oblast.

Clan 15.
(Sredstva za rad Komisije)

(1) Sredstva za rad i obavljanje poslova iz djelokruga Komisije
osiguravaju se u budZetu nadleznih ministarstava.

(2) Na prijedlog Ministarstva privrede Kantona Sarajevo (u
daljnjem tekstu: Ministarstvo) jedinstvene kriterije za
plaanje komisija za dodjelu koncesija utvrduje Vlada
Kantona.

III - POSTUPAK DODJELE KONCESIJE

Clan 16.
(Odobravanje koncesionog projekta)

(1) Resorno ministarstvo izraduje prijedlog studije opravdanosti
dodjele koncesije za svaki projekat koji je planom iz ¢lana 7.
stav (1) ovog zakona predviden za dodjelu.

(2) Uz prijedlog iz stava (1) ovog ¢lana resorno ministarstvo je
duzno koncesoru dostaviti i rijeSena prethodna pitanja,
ukljucujuéi izvod iz prostornog planskog dokumenta i
saglasnost opéinskog vijeca.

(3) Koncesor razmatra studiju iz stava (1) ovog ¢lana.

(4) Skupstina Kantona Sarajevo donosi Odluku o pristupanju
dodjeli koncesije na prijedlog koncesora, koji odobrava
studiju iz stava (3) ovog ¢lana.

(5) Ukoliko ne odobri studiju iz stava (1) ovog ¢lana, koncesor
moze dati prijedlog ili preporuke koje bi projekat ucinile
prihvatljivim.

(6) Nakon odobravanja studije iz stava (4) ovog ¢lana, Komisija
priprema tekst javnog poziva koji ¢e resorno ministarstvo
objaviti u jednom od sredstava javnog informisanja. Ako
koncesor ocijeni potrebnim, objavit ¢e se i medunarodni
javni poziv.

(7) Postupak dodjele koncesije zapo¢inje danom objave Javnog
poziva o namjeri davanja koncesije u "SluZzbenim novinama
Federacije BiH", koji se objavljuje i na web-stranici davaoca
koncesije, a neizmijenjenog sadrZaja moZze biti objavljen i u
ostalim sredstvima javnog informisanja.

(8) Postupak dodjele koncesije se zavrSava kona¢noséu Odluke
o izboru najpovoljnijeg ponudaca ili Odluke o ponistavanju
postupka dodjele koncesije.

Clan 17.
(Javni poziv)
(1) Javni poziv sadrzi:

a) izvod iz prostornog planskog dokumenta;

b) opis projekta;

¢) definiciju ekonomskih i pravnih uslova, te zahtjev koji se
odnosi na projekt;

d) principe i metode izratunavanja naknade za koncesiju;

e) minimalni iznos naknade za koncesiju i naknade i takse za
ucesce na javnom pozivu;

f) opis sredstava i imovine koja se daje na raspolaganje
koncesionaru;

g) kriterije za ocjenjivanje ponude i dodjeljivanje koncesije
zasnovane na jasnim i javnim, svima dostupnim
principima nediskriminacije;

h) rok za dostavljanje ponuda;

i) spisak potrebnih dozvola i odobrenja ili ovlastenja;

j) poreske olakSice koje su vezane za projekat, ukoliko
postoje;

k) mjere finansijskog obezbjedenja ponude;

1) nacrt ugovora o koncesiji i

m) ukoliko su vr$eni istrazni radovi, vrijednost radova i jasnu
naznaku da ¢e u postupku dodjele koncesije Komisija
vrednovati sredstva i napore uloZene u istrazne radove
potencijalnom koncesionaru.

Q

~

U slucaju da nije izradena studija opravdanosti dodjele
koncesije, Komisija moZe zahtijevati da javni poziv
ukljuCuje obavezu ponudaca da izradi tu studiju u sklopu
koje ¢e biti sadrzane procjene i mjere zaStite Covjekove
okoline.

(3) Studija opravdanosti dodjele koncesije razmatra se pri
procjeni kriterija na osnovu kojih se vrsi dodjela koncesije.

Clan 18.
(Kriteriji za izbor najpovoljnije ponude)

Kriteriji za izbor najpovoljnije ponude su:

a) kriteriji za ekonomski najpovoljniju ponudu, koji su
vezani za predmet koncesije su: kvalitet, visina naknade,
cijena, tehni¢ko dostignuce, estetske, funkcionalne i
ekoloske osobine, operativni troskovi, ekonomicnost,
servisiranje nakon predaje i tehnicka pomo¢, datum i
rokovi isporuke ili rokovi zavrSetka radova;

b) najvisa ponudena naknada za koncesiju;

c) kriteriji odredeni posebnim propisima, koji ukazuju na
dugoroénu odrzivost ponudaca za vrijeme provedbe
koncesije u predvidenom roku.

Clan 19.
(Odluka o izboru najpovoljnijeg ponudaca)

(1) Koncesor donosi odluke u skladu sa odredbama Zakona o
upravnom postupku.

(2) Koncesor, na prijedlog Komisije, donosi odluku o izboru
najpovoljnijeg ponudaca, ako su ispunjeni svi uslovi i
kriteriji utvrdeni u javnom pozivu.

(3) Koncesor, na prijedlog Komisije, moZe donijeti odluku iz
stava (2) ovog Clana i u slucaju ako je na javni poziv
pristigla samo jedna ponuda.

(4) Odluka iz stava (1) ovog ¢lana dostavlja se svim uesnicima
javnog poziva.

(5) Odluka o izboru najpovoljnijeg ponudaca obavezno sadrzi:
a) naziv koncesora s brojem i datumom donoSenja odluke,
b) ministarstvo koje ¢e u ime koncesora zakljuciti ugovor,
c) naziv koncesionara,

d) predmet koncesije,

e) prirodu, obim i mjesto obavljanja djelatnosti koncesije,

f) rok nakoji ¢e se zakljuciti ugovor o koncesiji,

g) posebne uslove kojima tokom trajanja koncesije mora
udovoljavati ponudac,

h) iznos naknade za koncesiju ili osnovu za utvrdivanje
iznosa naknade za koncesiju koju ¢e koncesionar placati,

i) rok u kojem je najpovoljniji ponuda¢ obavezan potpisati
ugovor o koncesiji s koncesorom,

j) obrazloZenje razloga za izbor ponudaca,

k) pouku o pravnom lijeku.

(6) Protiv Odluke koncesora iz stava (1) ovog ¢lana nije
dozvoljena Zalba, ali se moze pokrenuti upravni spor pred
Kantonalnim sudom u Sarajevu.

Clan 20.
(Samoinicijativna ponuda)

(1) U slu€aju da ponudac resornom ministarstvu podnese zahtjev
za dodjelu koncesije za koju nije raspisan javni poziv, a nije
obuhvadena planskim dokumentima iz ¢lana 7. ovog zakona,
Vlada Kantona formira Komisiju iz ¢lana 13. ovog zakona,
koja procjenjuje da li postoji javni interes i putem resornog
ministarstva dostavlja prijedlog odluke Vladi Kantona.

(2) Uz zahtjev iz stava (1) ovog €lana obavezno se dostavlja
studija opravdanosti dodjele koncesije i rijeSena prethodna
pitanja (izvod iz prostornog planskog dokumenta, saglasnost
op¢inskog vijeca, kao i dokumenti koji su specificni za
oblast koncesije).

(3) Kod ocjene zahtjeva iz stava (1) ovog ¢lana uzima se u obzir
narocito:

a) daprojekat koji je predmet predloZene koncesije mozZe biti
ostvaren samo u slucaju ako se koristi proces,
projektovanje, metodologija ili koncept istrazivanja na
koje ponudac polaZze iskljuciva prava i

b) hitnost pruZanja usluga ili postojanje infrastrukture za
javnu upotrebu.
(4) Ministarstvo podnosi zahtjev Vladi Kantona za dobijanje
ovlasStenja za pregovore sa ponudaem, ukoliko Vlada
Kantona ocijeni da postoji javni interes za koncesiju.

(5) Vlada Kantona u roku od 30 (trideset) dana obavjeStava
Ministarstvo da li odobrava davanje ovlastenja.

(6) U ovlastenju koje Vlada Kantona daje, sadrzana je obaveza
pracenja procesa ili izvrSenja uvida u dokumentaciju.

(7) Ministarstvo ne moZe zakljuditi ugovor o koncesiji na
osnovu samoinicijativne ponude, ukoliko ne dobije
ovlastenje od Vlade Kantona.

(8) Vlada Kantona moze odbiti davanje ovlastenja za pregovore
u slucaju kada samoinicijativna ponuda nije predvidena
¢lanom 7. ovog zakona (planski pristup), ali ako ocijeni
njenu opravdanost postupak dodjele koncesije se sprovodi u
skladu sa procedurom propisanom ovim zakonom.

(9) Ukoliko Vlada Kantona ocijeni da ne postoji javni interes za
dodjelu koncesije, o tome ¢e Odlukom o odbijanju zahtjeva
obavijestiti podnosioca samoinicijativne ponude u roku od
60 (Sezdeset) dana od dana prijema zahtjeva. Odluka o tome
da ne postoji javni interes mora biti obrazloZena.

(10) Protiv Odluke iz stava (9) ovog ¢lana nije dozvoljena Zalba,
ali se moze pokrenuti upravni spor pred Kantonalnim sudom
u Sarajevu.

IV - UGOVOR O KONCESII

Clan 21.
(SadrZaj ugovora o koncesiji)
(1) Ugovor o koncesiji obavezno sadrzi:

1) ugovorne strane,

2) predmet koncesije,

3) visinu koncesione naknade,

4) mjere finansijskog obezbjedenja ugovora,

5) prava i obaveze ugovornih strana, ukljucujuéi i obaveze
pruZzanja sigurne usluge korisnicima po najniZim
cijenama,

6) obaveze koncesionara u oblasti zastite okoliSa,

7) obavezu revitalizacije obnovljivog prirodnog bogatstva,
odnosno rekultivaciju neobnovljivog prirodnog bogatstva,

8) obavezu upisa u zemljisne knjige Ugovora o koncesiji,

9) radnje vezane za dobijanje potrebnih ovlastenja za
provodenje aktivnosti u skladu sa ugovorom o koncesiji,

10) uslove investiranja,

11) sredstva i imovinu koju na raspolaganje daje koncesor,

12) olakSice u koristenju zemljiSta,

13) uslove, nacin i vrijeme koriStenja predmeta koncesije,

14) uslove za obnavljanje ugovora,

15) postupanje koncesionara sa predmetima nadenim u toku
koriStenja predmeta koncesije, a koji predstavljaju
vrijednost prirodnog, historijskog, kulturnog i/ili
graditeljskog naslijeda Bosne i Hercegovine,

16) postupanje koncesionara u slucaju kada bi daljnje
koriStenje predmeta koncesije ugrozavalo nalaziSte,
odnosno vrijednost i cjelinu predmeta koji predstavljaju
vrijednost prirodnog, historijskog, ili historijsko -
kulturnog i/ili graditeljskog nasljeda Bosne i Hercegovine,

17) mjere za omogucavanje finansiranja projekta,

18) opis dogadaja koji se smatraju viSom silom,

19) odredivanje i uskladivanje tarifa,

20) sankcije i naknade za neispunjavanje obaveza ugovornih
strana,

21) postupak u slu¢aju nemogucénosti ispunjavanjaugovora, za
koji ne odgovara nijedna strana,

22) raskid ugovora i postupak u slu¢aju raskida ugovora prije
datuma prestanka utvrdenog ugovorom,

23) nadin rjeSavanja sporova, ukljucuju¢i i medunarodnu
arbitraZzu, ako se ugovorne strane o tome dogovore,

24) ugovorenu nadleznost suda i

25) ostale elemente bitne za predmet koncesije.

(2) Ugovorom o koncesiji odreduju se prava i obaveze davaoca
koncesije i koncesionara u skladu s odredbama ovog
Zakona, te posebnih propisa kojima se ureduje odredena
koncesija.

(3) Na pitanja iz ugovora o koncesiji koja nisu uredena ovim
Zakonom primjenjuju se odredbe propisa kojima se ureduju
obligacioni odnosi.

(4) U slucaju koncesije koja je sastavni dio projekta
javno-privatnog partnerstva odgovarajuée se primjenjuje i
propis kojim se ureduje sadrzaj ugovora o javno-privatnom
partnerstvu.

Clan 22.
(Rok na koji se daje koncesija)

(1) Ugovor o koncesiji zakljuuje se na odredeno vrijeme s tim
da to razdoblje ne moze biti krace od pet niti duzZe od trideset
godina. Ugovor o koncesiji moZe se obnoviti za period koji
ne moZe biti duzi od polovine prvobitno ugovorenog roka
pod uslovima potpunog ispunjenja koncesionog ugovora i na
osnovu studije opravdanosti dodjele koncesije.

(2) Trajanje koncesije ¢e se odrediti na nacin koji ne ograni¢ava
trzisno nadmetanje viSe nego Sto je to nuzno kako bi se
osigurala amortizacija ulaganja koncesionara i razuman
povrat uloZenog kapitala, istovremeno uzimajué¢i u obzir
rizik koji je povezan s privrednim koriStenjem koncesije.

Clan 23.
(Prenos koncesionog ugovora)

(1) Ugovor o koncesiji ne moZe se prenijeti na drugog
koncesionara bez prethodne saglasnosti Skupstine Kantona
Sarajevo. Ugovor o koncesiji se moZe prenijeti samo ukoliko
su ispunjeni uslovi iz ugovora koji se odnose na investiranje.

(2) U sluc¢aju da koncesionar nije ispunio preuzetu obavezu
prema medunarodnoj finansijskoj instituciji €iji je c¢lan
Bosna i Hercegovina, ugovor o koncesiji ne moZe se
prenijeti na odnosnu instituciju bez saglasnosti koncesora.

(3) Prilikom razmatranja zahtjeva za dobijanje saglasnosti iz
stava (1) ovog ¢lana, koncesor uzima u obzir:

a) finansijsko stanje predlozenog novog koncesionara;

b) stru¢nostisposobnost predlozenog novog koncesionara da
pruza usluge i izvrSava svoje obaveze iz ugovora o
koncesiji i

c) uticaj koji ¢e data koncesija imati na koncentraciju
vlasniStva u odredenom sektoru djelatnosti.

(4) Novi koncesionar preuzima prava i obaveze prethodnog
koncesionara.

Clan 24.
(Naknada za koncesiju)

(1) Naknada za koncesiju je obavezan i sastavni element
ugovora o koncesiji, a ugovor bez utvrdene obaveze placanja
koncesione naknade je nistav.

(2) Naknada za koncesiju mora biti nov¢anog karaktera, a sastoji
se: iz naknade za pravo koje se obracunava jednokratno, kod
zaklju¢ivanja ugovora o koncesiji i koncesione naknade za
koristenje, koje se izrazava u procentima i odnosi se na
godis$nji bruto prihod nastao KkoriStenjem javnih dobara,
prirodnih bogzatstava ili pruZanja usluga ili po jedinici mjere
- tona, m3, m? i

(3) Naknada za koncesiju moZze biti ugovorena kao stalan jednak

iznos ifili kao varijabilni iznos, zavisno o posebnostima
pojedine vrste koncesije.

(4) Visina naknade za koncesiju odreduje se zavisno o vrsti
djelatnosti, roku trajanja koncesije, poslovnom riziku i
ocekivanoj dobiti, opremljenosti i povrSini opéeg odnosno
javnog dobra.

(5) Ugovorom o koncesiji obavezno se odreduje promjena
visine naknade za koncesiju u odredenom vremenskom
razdoblju za vrijeme trajanja ugovora o koncesiji, §to se
naznacava u dokumentaciji za nadmetanje.

(6) Naknade za koncesije su prihod kantonalnog budZeta i
budZeta jedinice lokalne samouprave, koji se rasporeduju u
iznosu od 60% u budZet Kantona, a iznos od 40% u budZet
op¢ine na €ijoj teritoriji se nalazi predmet koncesije.

(7) Za vrijeme trajanja ugovora o koncesiji koncesor ne moze
propisivati niti ugovarati s koncesionarom bilo koji oblik
kompenzacije u zamjenu za placanje naknade za koncesiju.

Clan 25.

(Prestanak ugovora)
Ugovor o koncesiji prestaje:
a) istekom ugovorenog roka u skladu sa ovim zakonom,
b) otvaranjem ste¢ajnog postupka nad koncesionarem,
c) prestankom postojanja predmeta koncesije,
d) raskidom ugovora o koncesiji i
e) ako koncesionar ne ispunjava ciljeve i efekte date

koncesije.
Clan 26.
(Raskid ugovora)
(1) Ugovor o koncesiji moZe se raskinuti:

a) ako je koncesionar nesolventan duZe od Sest mjeseci,

b) ako koncesionar ili koncesor ne ispunjavaju ugovorene
obaveze i

c) ako obavlja djelatnost na nacin suprotan odredbama
koncesionog ugovora.

Clan 27.
(Nemogucénost ispunjavanja ugovora za koju ne odgovara
nijedna strana - Prekid ugovora)

(1) Kad je ispunjenje obaveze jedne strane postalo nemoguce
zbog dogadaja za koje nije odgovorna ni jedna strana, a
nijedna ugovorna strana ne Zeli raskid ugovora, koncesioni
odnos se nastavlja kad prestanu okolnosti koje su dovele do
nemogucénosti obavljanja djelatnosti, odnosno neispunja-
vanja ugovornih obaveza. Te okolnosti su:

a) ako se vrSenjem koncesione djelatnosti ugrozava Zivotna
sredina i zdravlje ili zakonom zaSti¢ena podrucja i objekti,
Sto se u vremenu davanja koncesije nije moglo predvidjeti,

b) u slucaju nemogucnosti obavljanja djelatnosti zbog
znatnijeg oSte¢enja objekta koncesije koje nije skrivio ili
koje nije posljedica grube nepaznje koncesionara i

¢) udrugim slu¢ajevima predvidenim ugovorom o koncesiji.

(2) Za vrijeme proteklo u nemogucnosti ispunjenja ugovora
produZava se rok na koji je potpisan koncesioni ugovor.

Clan 28.
(Registar koncesija)

(1) Registar koncesija jedinstvena je elektronska evidencija
koncesija dodijeljenih na podru¢ju Kantona koji se formira
na osnovu registara koncesija resornih ministarstava.

(2) Jedinstveni registar svih zaklju¢enih ugovora o koncesiji
vodi Ministarstvo finansija Kantona Sarajevo.

(3) Registrom koncesija garantuje se dostupnost javnosti
podataka. Javnim podacima smatraju se: naziv davaoca
koncesije, mati¢ni broj davaoca koncesije, datum pocetka
ostvarivanja koncesije, naziv (vrsta) koncesije i lokacija
koncesije.

(4) U registar koncesija evidentiraju se ugovori i o ranije
zaklju€enim koncesijama kojima do dana stupanja na snagu
ovog zakona nije istekao rok trajanja koncesije, te svi

ugovori koji ¢ée se zakljuiti nakon stupanja na snagu ovog
Zakona.

(5) Ministarstvo finansija Kantona Sarajevo donosi Pravilnik o
formiranju i vodenju registra koncesija u roku od 6 mjeseci
od dana stupanja na snagu ovog zakona u kome moZe
utvrditi da poslove uspostave i vodenja jedinstvenog registra
koncesija povjerava organizaciji koja je informaticki i
kadrovski osposobljena za vodenje istog.

V - KONCESIONAR

Clan 29.
(Pravni status koncesionara)

Koncesionar je pravno ili fizicko domace ili strano lice
registrovano za obavljanje privredne djelatnosti sa kojim
koncesor zakljucuje ugovor o koncesiji i koji ima pravaiobaveze
utvrdene ugovorom u skladu sa ovim Zakonom.

Clan 30.
(Prava koncesionara)
Koncesionar ima pravo posjedovanja i koriStenja sredstava i
imovine koje mu koncesor stavlja na raspolaganje, u skladu sa
ugovorom o koncesiji.

Clan 31.
(Obaveze koncesionara)
Koncesionar je duzan obavljati djelatnost koja je utvrdena
kao predmet koncesije u ugovoru o koncesiji i ne moZze je prosiriti
mimo obima utvrdenog ugovorom o koncesiji.

VI - NADZOR

Clan 32.
(Nadzor nad provodenjem zakona i ugovora)

(1) Resorno ministarstvo je obavezno kontinuirano nadzirati rad
koncesionara i izvrSavanje njegovih obaveza iz ugovora o
koncesiji, te redovno pratiti obim i koli¢inu koriStenja
koncesionog prava.

(2) U slucaju odstupanja od ugovorenog koristenja koncesionog
prava u vremenu i koli¢ini, resorno ministarstvo informise
koncesora i Ministarstvo finansija i poduzima mjere kod
nadleZne inspekcije u roku od 30 dana od dana saznanja o
odstupanju.

(3) Ministarstvo finansija je u okviru svoje nadleZnosti
obavezno pratiti izvrSavanje svih uplata, a u slucaju
neispunjenja ugovorenih obaveza poduzimati sve mjere
naplate istih kod nadleZnih organa, o Cemu obavjeStava
koncesora.

(4) U postupcima kada nije moguce ispunjenje obaveza iz
ugovora o koncesiji ili usljed drugih uocenih nepravilnosti,
koncesor je duZan o tome obavijestiti nadlezno
Pravobranilastvo i ostale nadzorne inspekcijske sluZbe, te
pokrenuti sve nuZne mjere radi otklanjanja uocenih
nepravilnosti, o ¢emu je obavezno obavijestiti Ministarstvo
finansija u roku od 30 dana od dana poduzimanja mjera.

Clan 33.
(Rjesavanje sporova)

(1) Za rjeSavanje sporova u pogledu ispunjavanja ugovorom
preuzetih obaveza od strane koncesora i koncesionara
nadlezan je Op¢inski sud u Sarajevu.

(2) Sporove koji nastanu u vezi nadleZnosti za dodjelu koncesije
izmedu Federacije BiH i Kantona rjeSava Specijalna
zajednicka komisija za koncesije utvrdena Zakonom o
koncesijama ("Sluzbene novine Federacije BiH", br. 40/02 i
61/06).

(3) Za sporove koji nastanu u vezi nadleZnosti za dodjelu
koncesija izmedu kantona zatrazit ¢e se arbitraza komisije iz
stava (2) ovog ¢lana.

(4) Za sporove koji nastanu u vezi nadleznosti za dodjelu
koncesija, a kada se odredeno dobro nalazi na podrucju dvije
ili viSe opéina Kantona, Vlada Kantona ¢e formirati
Zajednicku komisiju ¢iji su ¢lanovi predstavnici Kantona i
op¢ina na ¢ijem se podru¢ju nalazi predmet koncesije.

(5) Za sporove koji nastanu u vezi nadleZnosti za dodjelu
koncesije, a koji se ne mogu rijeSiti, pokrenut ¢e se upravni
spor kod Kantonalnog suda u Sarajevu.

VII - KAZNENE ODREDBE

Clan 34.
(Kaznene odredbe)

(1) Nov¢anom kaznom u iznosu od 5.000,00 KM do 15.000,00
KM, kaznit ¢e se za prekrSaj pravno lice koje koristi
prirodno bogatstvo, dobro u opcoj upotrebi, bez potpisanog
ugovora o koncesiji.

(2) Nov¢anom kaznom u iznosu od 1.500,00 KM do 3.000,00
KM kaznit ¢e se za prekrSaj odgovorno lice u pravnom licu
za radnje iz stava (1) ovog ¢lana.

(3) Nov¢anom kaznom u iznosu od 500,00 KM do 1.500,00
KM, kaznit ¢e se za prekrSaj fizicko lice koje koristi
prirodno bogatstvo, dobro u opcéoj upotrebi bez potpisanog
ugovora o koncesiji.

(4) Nov¢anom kaznom u iznosu od 3.000,00 KM do 10.000,00
KM, kaznit ¢e se za prekrSaj pravno lice - koncesionar
ukoliko koristi predmet koncesije u obimu veéem od
ugovorenog.

(5) Nov¢anom kaznom u iznosu od 1.500,00 KM do 3.000,00
KM kaznit ¢e se za prekrSaj odgovorno lice u pravnom licu
koncesionara za radnje iz stava (4) ovog ¢lana.

(6) Nov¢anom kaznom u iznosu od 500,00 KM do 1.000,00
KM, kaznit ¢e se za prekrSaj fizicko lice - koncesionar
ukoliko koristi predmet koncesije u obimu veéem od
ugovorenog.

(7) Nov¢anom kaznom u iznosu od 2.000,00 KM do 12.000,00
KM, kaznit ¢e se za prekrSaj pravno lice - koncesionar koji
je dao lazne izjave radi osiguranja transfera udjela, dionica
ili uvjerenja o dionicama, a na osnovu kojih koncesor izdaje
ovlastenje za transfer.

(8) Nov¢anom kaznom u iznosu od 500,00 KM do 3.000,00
KM kaznit ¢e se za prekr$aj odgovorno lice u pravnom licu -
koncesionara za radnje iz stava (7) ovog ¢lana.

(9) Nov¢anom kaznom od 1.000,00 KM do 3.000,00 KM kaznit
ée se za prekrSaj lica iz st. (7) i (8) ovog ¢lana ako:

a) propuste ili odbiju da popune i vrate nepopunjena
dokumenta na nacin propisan ovim zakonom;

b) propuste ili odbiju da odgovore na pitanja koja se
postavljaju u dokumentima;

¢) namjerno daju pogreSan odgovor;

d) propuste da odgovore na pitanja kojima se mogu utvrditi
¢injenice za koje se vrsi upit;

e) na zahtjev koncesora odbiju da predoce osobi ovlastenoj
od strane resornog ministra da provjeri knjigu, dokumente,
raCune, arhive ili drugu dokumentaciju;

f) propuste ili odbiju da obave neku duZnost koja im se
povjeri, a za koju nije utvrdena kazna;

g) propuste ili odbiju da izvrSe zahtjev ili nalog koji izda
koncesor, ili presudu nadleZnog suda; ili

h) propuste da izvrSe obavezu upisa u zemljiSne knjige
ugovora o koncesiji (¢lan 21. stav (1) tacka 8).

(10) U smislu stava (8) ovog ¢lana radnja, propust ili greska bilo
kojeg odgovornog lica, sluzbenika, agenta, ili drugog lica
koje djeluje u ime ili je zaposlen kod nekog koncesionara i
djeluje u okviru svoga posla i uputa, u svakom slucaju
smatra se ¢inom, propustom ili greSkom toga koncesionara.

VIII - PRELAZNE I ZAVRSNE ODREDBE

Clan 35.
(Potpisivanje ugovora sa postoje¢im korisnicima)

1) Privredno drustvo koje je nosilac prava za koriStenje opceg
ili drugog dobra =zakljuuje ugovor o koncesiji bez
provodenja postupka propisanog ovim Zakonom na period
od pet (5) godina, ako nosilac prava koriStenja ispunjava
uslove za dodjelu koncesije propisane ovim Zakonom.

2) Korisnik opceg ili drugog dobra iz stava (1) ovog c¢lana
duzan je podnijeti zahtjev za potpisivanje ugovora o
koncesiji u roku od 30 (trideset) dana od dana stupanja na
snagu ovog Zakona.

(3) Koncesor je duzan u roku od 90 (devedeset) dana rijesSiti
postupak po zahtjevu koncesionara iz stava (2) ovog ¢lana.

(4) Ako privredno drustvo ne postupi u skladu sa stavom (2)
ovog ¢lana, koncesija se dodjeljuje po postupku propisanom
ovim zakonom.

(5) Rok iz stava (2) ovog ¢lana racuna se od dana stupanja na
snagu ovog zakona.

(6) Ako ugovor iz stava (1) ovog ¢lana ne bude zakljucen u
propisanom roku nadlezni inspekcijski organ rjeSenjem ce
zabraniti koristenje koncesije.

(7) Na koncesionare koji su potpisali koncesione ugovore za
predmete koncesije koji su u nadleznosti Kantona po
vazeim propisima na period do 5 (pet) godina, ne
primjenjuju se odredbe ¢lana 22. stav (1) ovog zakona, nego
imaju pravo kroz provodenje procedure utvrdene ovim
Zakonom za isti predmet koncesije potpisati novi koncesioni
ugovor.

Clan 36.
(Obaveze javnih preduzeca)
Obavezi potpisivanja koncesionog ugovora, u skladu sa
¢lanom 35. ovog Zakona, podlijezu i javna preduzeca, izuzev
javnih preduzeca iz ¢lana 6. stav (2) ovog zakona.

Clan 37.
(Prestanak vazenja Zakona)

Danom stupanja na snagu ovog Zakona prestaje da vazi
Zakon o koncesijama ("SluZbene novine Kantona Sarajevo", broj
21/03).

Clan 38.
(Stupanje na snagu Zakona)

Ovaj zakon stupa na snagu osmog dana od dana objavljivanja
u "Sluzbenim novinama Kantona Sarajevo".

Broj 01-02-27838/11

24. oktobra 2011. godine

Sarajevo

Predsjedavajuca
Skupstine Kantona Sarajevo
Prof. dr. Mirjana Mali¢, s. r.

Na osnovu ¢l. 11.-14. i ¢lana 18. tacka b) Ustava Kantona
Sarajevo ("Sluzbene novine Kantona Sarajevo", br. 1/96, 2/96,
3/96, 16/97, 14/00, 4/01 i 28/04), Skupstina Kantona Sarajevo, na
sjednici odrZanoj 24. oktobra 2011. godine, donijela je

ZAKON
O JAVNO - PRIVATNOM PARTNERSTVU

POGLAVLIJE I - OPCE ODREDBE

Clan 1.
(Predmet Zakona)

Ovim Zakonom se odreduje pojam i predmet javno-
privatnog partnerstva, definira javno tijelo, javni i privatni part-
ner i drugi osnovni pojmovi, utvrduje cilj i nacela, ureduju modeli
javno-privatnog partnerstva u Kantonu Sarajevo (u daljnjem
tekstu: Kanton), planiranje i pripremanje, postupak predlaganja,
odobravanja i provedbe projekata javno-privatnog partnerstva u
oblastima koje su u nadleznosti Kantona, Grada Sarajevaiop¢ina
na podru¢ju Kantona, prava i obaveze javnih i privatnih partnera,

osnivanje i nadleznosti Komisije za javno-privatno partnerstvo (u
daljnjem tekstu: Komisija), pravna zastita, te druga pitanja od
znacaja za javno-privatno partnerstvo.

Clan 2.
(Definiranje pojma i predmeta javno-privatnog partnerstva)

(1) Javno-privatno partnerstvo (u daljnjem tekstu: JPP), u smislu
ovog Zakona je dugoroan partnerski odnos izmedu javnog i
privatnog partnera koji podrazumijeva oblik zadovoljavanja
odredenih javnih potreba putem projekata JPP-a.

(2) Predmet JPP-a je izgradnja, rekonstrukcija, upravljanje i
odrzavanje kapaciteta za zadovoljavanje javnih potreba u
svim oblastima javnog partnera.

(3) Predmet JPP-a ne moze biti isklju¢ivo isporuka robe, kao niti
isklju¢ivo koncesija za privredno koriStenje opceg ili drugog
dobra.

(4) Osnovna obiljezja JPP-a su sljedeca:
a) privatni partner od javnog partnera preuzima:

1)  obavezu projektovanja, gradnje i/ili rekonstrukcije
javne infrastrukture i/ili gradevine od javnog
interesa, ukljuujuci gradnju i/ili rekonstrukciju
javnih informacijsko-komunikacijskih sistema,
preuzimajuci pri tome i jednu ili viSe obaveza kao
Sto su finansiranje, upravljanje i odrZavanje, a u
svrhu pruZanja krajnjim korisnicima javne usluge iz
okvira nadleZnosti javnog partnera, ili u svrhu
osiguravanja ~ javnom  partneru  potrebnih
preduslova za pruZanje javnih usluga iz okvira
njegovih nadleznosti, ili

2) pruzanje krajnjim korisnicima javnih usluga iz
okvira nadleznosti javnog partnera, ukljucujuci

pruzanje usluga upravljanja informacijsko-
komunikacijskim sistemima od javnog interesa,
odnosno pruZzanja javnih usluga krajnjim

korisnicima na izgradenim informacijsko-komu-
nikacijskim sistemima.

b) u zamjenu za preuzete obaveze, javni partner moZe na
privatnog partnera prenijeti odredena stvarna prava ifili
privatnom partneru dodijeliti ili prenijeti koncesiju, u
skladu sa Zakonom o koncesijama i/ili privatnom partneru
placati naknadu u novcu,

¢) svaki od partnera preuzima odgovornost za rizik na koji
moze uticati, ili je odgovornost podijeljena, a s ciljem
optimalnog upravljanja rizikom tokom trajanja projekta
JPP-a, uz ostalo i koristenjem upravljackih, tehnickih,
finansijskih i inovacijskih sposobnosti privatnog partnera,
kao i razmjenom umije¢a i znanja izmedu javnog i
privatnog partnera.

Clan 3.
(Cilj)

Cilj ovog Zakona je da omoguéi transparentan,
nediskriminatoran i jasan pravni okvir u zakonom odredenom
postupku utvrdivanja uslova pod kojima domaca i strana privatna
pravna lica mogu realizirati projekte JPP-a sa javnim partnerima
u Kantonu.

Clan 4.
(Nacela)

U provedbi ovog Zakona, javni partner duzan je poStovati
sljedeca nacela: nacelo zaStite javnog interesa, nacelo trZiSnog
nadmetanja, nacelo efikasnosti, nacelo jednakog tretmana,
nacelo uzajamnog priznavanja, nacelo srazmjernosti, nacelo
transparentnosti, nacelo slobode ugovaranja, nacelo zastite
okolisa.

Clan 5.
(Osnovni pojmovi)
Pojedini pojmovi u smislu ovoga Zakona imaju sljedeca
znacenja:
a) Projekat ¢ini niz medusobno povezanih aktivnosti koje se
odvijaju utvrdenim redoslijedom radi postizanja jasnih



